
Ак дөнья

“Дөнья кайный, сугыш тынмый,”-

Шомлы әткәм сүзләре...

“Ил-көнебез тыныч булсын!”-

Яшьле әнием күзләре.

Кодрәтемнән килсә әгәр,

Кочар идем  Җир шарын.

Түшәр идем планетама

Туган якның ак карын!

Шул аклыкның яктылыгы

Чагылыр барча йөзләрдә,

Гел сафлыктан гына торыр

Язы, җәе, көзләр дә.

Теләгем шул: кояш көлсен,

Ай елмайсын күгемдә.

Үткән сугыш яралары

Әрни әле бүген дә.

Ямьсез уйлар, кара фикер

Кермәсен күңелләргә;

Сугыш, үлем, ачы кайгы

Тимәсен беркемгә дә.

Барчабызга җитәр бәхет!

Матур яшик дөньяда.

Якты, тыныч, шатлык тулы

Тормыш башлыйк өр-яңа! 

